
Møteprotokoll 
 
 

Utval: Nærøyfjorden verneområdestyre 
Møtestad: Nordheimsdalen 
Dato: 13.06.2023 
Tidspunkt: 08:30 - 11:00 

 
 
 

Følgjande faste medlemmer møtte: 
Namn Funksjon Representerer 
Trygve Skjerdal Leiar Aurland kommune 
Audun Mo Nestleiar Lærdal kommune 
Marta Sofie Vange Medlem Vik kommune 
Bjørg Djukastein Medlem Voss herad 

 
Følgjande medlemmer hadde meldt forfall: 
Namn Funksjon Representerer 
Gunn Åmdal Mongstad Medlem Vestland fylkeskommune 

 
Følgjande varamedlemmer møtte: 
Namn Møtte for Representerer 
   

 
Merknader: 
Møtet starta 12. juni med synfaring til Bleia-Storebotnen og Nordheimsdalen. I 
Storebotnen var det anleggsaktivitet med gravemaskiner og helikopter i samband med 
bygging av ny 420 kV-leidning. 
  
13. juni var det styremøte i kommunehuset i Aurland 
  
Andre frammøtte: 
Kristoffer Ullern Hansen - SNO 
Magnhild Aspevik - landbrukssjef Aurland, Lærdal, Årdal 
 

 
 

Andre frammøtte: 
Namn  
Anbjørg Nornes sekretær / verneområdeforvaltar 

 
 
Underskrift: 
 
Vi stadfestar med underskriftene våre at det som er ført på dei sidene vi har signert i 
møteboka, er i samsvar med det som vart vedteke på møtet. 
 
 



 
Trygve Skjerdal Bjørg Djukastein 

ST 20/23 Godkjenning av innkalling og dagsorden 
Saksprotokoll i Nærøyfjorden verneområdestyre - 12.06.2023  
 

Handsaming i møte 
Innkalling og dagsorden vart lagt fram til godkjenning. 
 

Vedtak 
Innkalling og dagsorden vart godkjent. 
 
 
 
 

ST 21/23 Val av styremedlem til å skrive under protokollen 



Saksprotokoll i Nærøyfjorden verneområdestyre - 12.06.2023  
 

Handsaming i møte 
Framlegg på Bjørg Djukastein til å skriva under møteprotokollen saman med styreleiar. 
 

Vedtak 
Bjørg Djukastein vart valt til å skriva under møteprotokollen saman med styreleiar. 
 
 
 
 

ST 22/23 Orienteringar og referatsaker 
Saksprotokoll i Nærøyfjorden verneområdestyre - 12.06.2023  
 

Handsaming i møte 
Referatsaker vart lagt fram til orientering. 
 

Vedtak 
Referatsaker vart tatt til orientering. 
 
 
 
 

ST 23/23 Nærøyfjorden landskapsvernområde - Øvste Stigen 
- inngjerding sauebeite 
Saksprotokoll i Nærøyfjorden verneområdestyre - 12.06.2023  
 

Handsaming i møte 
Vedtak i samsvar med innstilling frå forvaltar. 
 

Vedtak 
Nærøyfjorden verneområdestyre gjev Ottar Stegen løyve til å sette opp permanent gjerde rundt 
innmarka på Øvste Stigen. Løyvet er gjeve med heimel i verneforskrifta for Nærøyfjorden 
landskapsvernområde § 3, punkt 1.3 b) og f). 
  
Løyve er gjeve med fylgjande vilkår: 
•    Gjerde skal settast opp rundt innmarka slik det er skissert med raude strek i kartet i vedtaket 
(figur 1). Gjerdet som vert sett opp skal vera av typen lammenetting. 
•    Det kan setjast inn dobbelgrind i gjerdet mellom fremste og heimste vollen, for å køyra 
slåmaskin og trillebår mellom tunet og slåtteteigen.   
•    Gjerdet skal ikkje stenge ferdselsvegar i området. Det skal setjast opp grind dersom gjerdet 



kryssar stien. 
•    Gjerde som vart sett opp i 2022 skal rivast og fjernast frå området innan 01.10.2023, jf. 
saksprotokoll 26/22 – 11.10.2022, Nærøyfjorden verneområdestyre. 
•    Gjerdet, gjerdestolpar og grinder som vert sett opp, skal fjernast når innmarka ikkje skal 
brukast som beite. 
  

  
Figur 1 Kartet viser gjerdetrase med raude strekar, omtrentleg plassering av gjerde og grinder. 
 
 
 
 

ST 24/23 Nærøyfjorden landskapsvernområde - Øvste Stigen 
- motorferdseltransport - helikopter 
Saksprotokoll i Nærøyfjorden verneområdestyre - 12.06.2023  
 

Handsaming i møte 
Vedtak i samsvar med innstilling frå forvaltar. 
 

Vedtak 
Nærøyfjorden verneområdestyre gjev Ottar Stegen løyve til inntil 10 landing med helikopter på 
Øvste Stigen for frakt av materiale og utstyr. Løyvet er gjeve med heimel i verneforskrifta for 
Nærøyfjorden landskapsvernområde § 3 punkt 2.3 og gjeld med fylgjande vilkår: 
  
•    Transporten skal avgrensast til det som er naudsynt for transport av materiale og utstyr til 
gjerde på Øvste Stigen, materiale til innreiing av løa, drivstoff og gass. Avfall kan fraktast med 
på returtransporten 
•    Transportperioden gjeld for inntil to dagar i perioden frå og med 15. juni til og med 30. juni 
2023.  
•    Transportruta er frå Undredal til Stigen. 
•    Under transport skal det takast omsyn til naturmiljø og friluftsliv. 



•    Om mogleg skal det ikkje flygast på søndagar av omsyn til friluftslivet. 
•    Bruk av helikopter skal meldast til Statens naturoppsyn v/Kristoffer Ullern Hansen (tlf. 
97097720) seinast dagen før transport. 
•    Dersom det er mogleg, skal transporten samordnast med anna transport i området.   
•    Dette løyvet skal vera med i helikopteret under transport. 
•    Det skal sendast rapport til sekretariatet for verneområdestyret innan 01.08.2023 med 
informasjon om dato og tal landingar på Øvste Stigen. 
  
Me gjer merksam på at dette løyvet berre gjeld tilhøvet til verneforskrifta. 
 
 
 
 

ST 25/23 Nærøyfjorden landskapsvernområde - inngjerding 
av salteplassar for å hindre spreiing av skrantesjuke (CWD) - 
utvida periode 
Saksprotokoll i Nærøyfjorden verneområdestyre - 12.06.2023  
 

Handsaming i møte 
Vedtak i samsvar med innstilling frå forvaltar, med ei retting. Vilkåret om at vedtaket gjeld for 
01.07.2023 skal fjernast frå vedtaket.  
 

Vedtak 
Nærøyfjorden verneområdestyre gjev Mattilsynet dispensasjon til utvida periode for etablerte 
grindanlegg på fem salteplassar i Nærøyfjorden landskapsvernområde. Grindanlegga skal 
hindre spreiing av CWD. Dispensasjonen er gjeve med heimel i verneforskrifta for 
Nærøyfjorden landskapsvernområde og naturmangfaldlova § 48 fyrste ledd og andre alternativ. 
  
Dispensasjonen er gjeve på fylgjande vilkår: 
•    Utvida periode gjeld for 2 grindanlegg i Frondalen, 2 grindanlegg i Ljosdalen og eit 
grindanlegg i Øyane. Den utvida perioden gjeld frå 01.09.2023 til 01.10.2028.   
•    Der det er naudsynt med ekstra sikring av grindanlegga, kan det lagast festepunkt for 
stroppar og bardunar med å bore hol i fjell eller stein. Feste kan i tillegg vera stolpar i jorda.  
•    Mattilsynet er ansvarleg for at grindanlegga er solide nok til å stå gjennom vinteren, og at 
anlegga ikkje utgjer fare for dyrevelferd til beitedyr og ville artar.  
•    Alle grindanlegga skal merkast med kontaktinformasjon til Mattilsynet.  
•    Etter dispensasjonstida er gått ut, er Mattilsynet ansvarleg for å fjerna grindanlegga og 
festeanordningane. Mattilsynet er ansvarleg for gjennomføring av eventuelle avbøtande tiltak.  
•    Nærøyfjorden verneområdestyre kan til ei kvar tid trekke tilbake dispensasjonen dersom lov 
eller forskrift vert endra, eller dersom vilkåra for dispensasjonen ikkje vert overhaldne.  
  
Dette løyvet gjeld berre tilhøve etter verneforskrifta. Søkjar er ansvarleg for å ha naudsynt 
løyve etter anna lovverk. 
  
 
 
 
 



ST 26/23 Nærøyfjorden landskapsvernområde - 
basestasjonar - bjøllesystem for sau 
Saksprotokoll i Nærøyfjorden verneområdestyre - 12.06.2023  
 

Handsaming i møte 
Vestland Bjøllelag har søkt om endring av ein av basestasjonane. Dei vil flytta basestasjonen 
som var planlagt på Engjafjellet til Nonhaugen. Plasseringa vil vera i grensa til verneområdet. I 
kartbasen for kulturminne er det teikna inn kulturminne på Nonhaugen. Kulturminne som er 
innteikna ligg utanfor verneområdet. Søknaden om endring vart lagt fram for styret i møte. 
Styret støtta endra plassering, men den må ikkje koma i konflikt med kulturminne. 
  
Innstilling frå forvaltar vart samrøystes vedtatt med fylgjande endring: 
I kartet i vedtaket skal basestasjonen på Engjafjellet flyttast til Nonhaugen. 
Basestasjonen på Nonhaugen skal plasserast i samråd med verneområdeforvaltninga. Dersom 
det er mogleg, skal den plasserast utanfor vernegrensa.  
  
 

Vedtak 
Nærøyfjorden verneområdestyre gjev Vestland Bjøllelag SA løyve til å sette opp fire 
basestasjonar for elektronisk bjøllesystem til husdyr i Nærøyfjorden landskapsvernområde. 
Løyve er gjeve med heimel i verneforskrifta for Nærøyfjorden landskapsvernområde og 
naturmangfaldlova § 48 fyrste ledd og fyrste alternativ.  
  
Løyvet er gjeve med fylgjande vilkår: 
•    Plasseringa av dei fire basestasjonane går fram av figur 1 i vedtaket  
•    Nøyaktig GPS-punkt skal målast inn ved montering og sendast til forvaltar innan 15. juli 
2023.  
•    Kvar basestasjon kan festast i fjellet med inntil 8 jernboltar på 8 mm i diameter.  
•    Det kan plukkast steinar frå nærområdet til skjerming av festepunkta til basestasjonen. 
Steinane skal ikkje plukkast frå vardar eller andre kulturminne. 
•    Dersom det vert gjort funn av fangstanlegg der basestasjonen er planlagt, må tiltakshavar ta 
kontakt med verneområdestyret for å avklare ny plassering av basestasjonen.  
•    Basestasjonen på Nonhaugen skal plasserast i samråd med verneområdeforvaltninga. 
Dersom det er mogleg, skal den plasserast utanfor vernegrensa. 
•    Maksimal høgde på mastene skal vera 110 cm over bakken. 
•    Basestasjonen skal plasserast slik at dei er minst mogleg synleg frå stiar i området, og 
nedanfor høgste toppane for å gjera stasjonane minder ruvande i landskapet.  
•    Løyve til utplassering av basestasjonane gjeld frå beitesesongen 2023 til og med 
31.12.2027.   
•    Søkjar skal demontera og frakta basestasjonane ut av området straks dei ikkje er i bruk, er 
ute av drift eller er skada. Jernboltane skal skjerast ned jamt med fjellet. 
•    Basestasjonane skal kunne nyttast av andre beitelag med husdyr i same fjellområdet. 
  



  
Figur 1: Kart som viser området for plassering av master, og vernegrensa.  
•    Tverrbotnnuten 
•    Styvisdalseggi 
•    Torisstølholten 
•    Nonhaugen 
  
Løyve til motorferdsel: 
•    Løyvet gjeld for inntil fire turar med helikopter for transport av basestasjonane. 
•    Løyvet gjeld ein dag i perioden 15.06 - 15.07.2023. 
•    Transporten skal om mogleg skje utanom søndagar og heilagdagar 
•    Løyvet gjeld ikkje persontransport 
•    Det skal takast omsyn til naturmiljø (særleg villrein) og folk i området ved gjennomføringa. 
•    SNO v/Kristoffer Ullern Hansen (mob. 970 97 720) skal varslast på førehand om kva dag 
det vert køyring. SNO kan gje informasjon om det er kjennskap til villrein i området. Dersom 
villrein vert observert under helikoptertransporten, skal flygeruta endrast slik at villreinen ikkje 
vert uroa. 
•    Dette løyvet og køyrebok skal vera med under transporten. Køyrebok skal fyllast ut før 
turane startar.  



•    Det skal sendast skriftleg rapport om gjennomført transport til sekretariatet for Nærøyfjorden 
verneområdestyre innan 31.12.2023.  
  
Dette løyvet er berre behandla etter verneforskrifta. Tiltakshavar må i tillegg henta inn 
naudsynte avtalar med grunneigarar i området, og avklara med kommunane Aurland og Vik om 
tiltaket er søknadspliktig. 
  
 
 
 
 
 


	Saksliste
	ST 20/23 Godkjenning av innkalling og dagsorden
	Saksprotokoll i Nærøyfjorden verneområdestyre - 12.06.2023
	Handsaming i møte
	Vedtak


	ST 21/23 Val av styremedlem til å skrive under protokollen
	Saksprotokoll i Nærøyfjorden verneområdestyre - 12.06.2023
	Handsaming i møte
	Vedtak


	ST 22/23 Orienteringar og referatsaker
	Saksprotokoll i Nærøyfjorden verneområdestyre - 12.06.2023
	Handsaming i møte
	Vedtak


	ST 23/23 Nærøyfjorden landskapsvernområde - Øvste Stigen - inngjerding sauebeite
	Saksprotokoll i Nærøyfjorden verneområdestyre - 12.06.2023
	Handsaming i møte
	Vedtak


	ST 24/23 Nærøyfjorden landskapsvernområde - Øvste Stigen - motorferdseltransport - helikopter
	Saksprotokoll i Nærøyfjorden verneområdestyre - 12.06.2023
	Handsaming i møte
	Vedtak


	ST 25/23 Nærøyfjorden landskapsvernområde - inngjerding av salteplassar for å hindre spreiing av skrantesjuke (CWD) - utvida periode
	Saksprotokoll i Nærøyfjorden verneområdestyre - 12.06.2023
	Handsaming i møte
	Vedtak


	ST 26/23 Nærøyfjorden landskapsvernområde - basestasjonar - bjøllesystem for sau
	Saksprotokoll i Nærøyfjorden verneområdestyre - 12.06.2023
	Handsaming i møte
	Vedtak



